
Efni: UmQoIlun um álver í Reyðarfirði

Ágætu alþingismenn

Ég sendi hér grein um losun efna frá áformuðu álveri Alcoa í Reyðarfirði. Þessi grein 
birtist nýlega á heimasíðu Landvemdar. I greininni koma fram ábendingar og 
spumingar sem ég tel að geti verið gagnlegar í tengslum við núverandi umíjöllun 
iðnaðamefndar um þetta áformaða álver.

Tryggvi Felixson 
framkvæmdastjóri Landvemdar

- ALCOA -  
Stórir strompar og 6.000 tonn af brennisteinssýru.

Miklar umræður hafa farið fram um fyrirhugaðar virkjunarframkvæmdir á 
Austurlandi. Islendingum er landið kært og deilur hafa verið uppi um hvort 
Kárahnjúkavirkun sé réttlætanleg. Bæði hefur verið deilt um efnahagslegan ávinning og 
umhverfislegan fómarkostnað. Svo umdeild eru virkjunaráformin að það er engu líkara 
en menn hafi gleymt því að einnig stendur til að byggja eitt af stærri álverum í Evrópu 
með tilheyrandi mengun.

Flestir halda eflaust að umhverfisyfirvöld reyni að tryggja það að fyrirtæki haldi 
mengun sinni í lágmarki. Því miður er það ekki algilt. Hollustuvemd ríkisins lagði til að 
Hydro fengi hærri losunarheimild en greint var frá í mati á umhverfisáhrifum. Menn geta 
spurt sig hvort slíkt samræmist markmiði laga um hollustuhætti og mengunarvamir, sem 
er; „ aö búa landsmönnum heilnœm lífsskilyrði og vernda þau gildi sem felast í heilnæmu 
og ómenguðu umhverfi. “ Einnig má velta því fyrir sér hvort einu af markmiðum laga 
um mat á umhverfisáhrifum; að kynnafyrir almenningi umhverfisáhrif framkvæmdar 
... “ verði náð þegar leyfisveitendur taka ekki mið af því sem fram kemur í matsskýrslum.

Forsagan.
í fyrstu stóð til að Norsk Hydro myndi byggja 420.000 tonna álver í tveim 

áfongum. Þegar umhverfismat Hydro var langt á veg komið ákváðu menn að bæta við 
rafskautaverksmiðju. Rafskautaverksmiðjan kom frekar seint inn í myndina og var 
umfjöllun um hana í skýrslu um mat á umhverfisáhrifum ábótavant. Eins og fram kom á 
bls. 111 í úrskurði Skipulagsstofnunar:

„Skipulagsstofnun telur hins vegar að umfjöllun um rafskautaverksmiðju 
og áhrifhennar ímatsskýrslu Reyðaráls hf. hefði mátt vera ítarlegri, ... “
Þrátt fyrir hæpna umfjöllun Reyðaráls um rafskautaverksmiðju var fallist á 

byggingu hennar. En það varð þó til þess að úrskurðurinn var skilyrtur þannig:

„Ekki verði búseta innan skilgreinds þynningarsvæðis álvers og 
rafskautaverksmiðju eftir að rekstur hefst. “

Þess má geta að rafskautaverksmiðja Hydro hefði verið sú fyrsta sinnar tegundar á 
íslandi. Rafskautaverksmiðjan hefði valdið mun meiri loftmengun en sjálft álverið, eða 
eins og sagði á bls. 111 í úrskurði Skipulagsstofnunar:

„Athugun Skipulagsstofhunar hefur leitt í Ijós að starfsemi 
rafskautaverksmiðju muni valda allt að fjórum sinnum meiri útblæstri 
brennisteinsdíoxíðs og tæplega 100 sinnum meiri útblæstri PAH-efna en 
starfsemi álvers ein og sér. “

Þegar fram kom að Alcoa myndi ekki byggja rafskautaverksmiðju glöddust 
margir enda fyrirsjáanlegt að verulega myndi draga úr loftmengun. En þegar 
starfsleyfistillögur Hollustuvemdar ríkisins fyrir álver Alcoa lágu fyrir gátu hinir sömu 
hætt að gleðjast. Menn, sem höfðu gert sér vonir um að með minna álveri og án 
rafskautaverksmiðju myndu loftgæði batna til muna, höfðu rangt fyrir sér.



Minna álver — sambærileg skerðing loftgæða.
I samanburðarskýrslu Alcoa, þar sem álver þeirra var borið saman við álver 

Hydro, var í raun lítið fjallað um mengunarvamir. Rauði þráðurinn í umljöllun um 
lofimengun var á þessa leið: Við lofum að menga ekki meira en búið var að samþykkja 
að Hydro mætti menga. Á grundvelli þessa loforðs ákvað Skipulagsstofnun að ekki 
þyrfti að fara fram sérstakt mat á umhverfisáhrifum fyrir álverið. Skipulagsstofnun var 
búin að úrskurða að álver Hydro myndi ekki hafa i fbr með sér umtalsverð umhverfisáhrif 
og þar með getur Alcoa, skv. loforði sínu, ekki heldur valdið umtalsverðum 
umhverfisáhrifum.

Vonbrigðin felast í því að skv. starfsleyfistillögum Hollustuvemdar ríkisins mun 
ljórðungi minna álver og fráfall rafskautaverksmiðju ekki hafa í för með sér verulega 
bætt loftgæði, eins og ætla mætti. Komið verður í veg fyrir slíkan munað með minni 
hreinsun á útblæstri. Útlit er fyrir að Alcoa muni blása út 4 sinnum meira af S02 en 
ráðgert var að Hydro myndi gera.

Til þess að þau tæplega 6 þúsund tonn af brennisteinssýru (3.900 tonn af S02) 
sem Alcoa mun færa Austfirðingum skerði loftgæði ekki meira en góðu hófi gegnir er 
áætlað að reisa tvo 78 metra háa skorsteina. í Noregi og Svíþjóð er álverum ekki 
heimilað að nota „Alcoa lausnir“ þar sem ár þeirra og vötn eru viðkvæm fyrir súru regni. 
Þar þurfa menn að nota vothreinsibúnað til þess að tryggja góð loftgæði og koma í veg 
fyrir súrt regn. Hér á landi virðast stórir strompar fullnægja kröfum umhverfisyfirvalda.

I tillögu Hollustuvemdar ríkisins að starfsleyfi fyrir Hydro álverið var lagt til að 
fyrirtækinu yrði heimilt að losa 966 tonn af S02. í matsskýrslu var talað um losun á 828 
tonnum. Hvorki voru færð rök fyrir þessum liðlegheitum stofnunarinnar í tillögunni né 
heldur í greinargerð sem henni fylgdi. Þar sem álver Alcoa fór ekki í mat á 
umhverfisáhrifum em upplýsingar um tæknilega getu þess til mengunarvama ekki jafn 
aðgengilegar almenningi og æskilegt væri. Af þessum sökum verður því ekki svarað hér 
hvort Alcoa þurfi að gera sitt besta til þess að fara ekki yfir sett losunarmörk eða hvort 
þeim hafi verið veitt sambærilegt svigrúm og lagt var til fyrir Hydro álverið á sínum tíma.

Ekkert er svo með öllu illt ...
Það er ekki svo að yfirtaka Alcoa boði bara slæmar fréttir. Rétt er að benda á að 

þar sem Alcoa mun ekki byggja rafskautaverksmiðju losna Reyðfirðingar við u.þ.b. 2 
tonn af PAH efhum (tjöru efni) sem Hydro hugðist blása út í loftið. Ársframleiðsla Alcoa 
álversins verður um fjórðungi minni en framleiðsla áður fyrirhugaðs álvers og dregur úr 
útblæstri koldíoxíðs sem því nemur. Þá mun Alcoa ekki urða kerbrot við álverið heldur 
flytja þau til endurvinnslu erlendis. Þennan möguleika ættu hin álverin í landinu að 
kanna í stað þess að urða úrgang sinn í flæðigryfjum eins og gert hefur verið til þessa.

Á heimasíðu sinni telur Alcoa sér til tekna að án vothreinsibúnaðar verði engin 
fráveita til sjávar. Um hvort þetta sé jákvætt eða neikvætt má þó deila. Brennisteinssýra 
getur ekki mengað sjóinn frekar en súrefni getur mengað andrúmsloftið. Því væri mun 
skárri kostur að veita 6.000 tonnum af brennisteinssýru í sjóinn en að blása henni út í 
loftið. Ætla má að með uppsetningu vothreinsivirkis myndu tæplega 20 kg af PAH 
efnum fara til sjávar með hreinsivatninu. Afar ólíklegt er að slíkt myndi valda 
umtalsverðri mengun enda stóð til að Hydro myndi veita 25 kg af PAH-i í sjóinn. Slíkt 
var ekki talið hafa í för með sér „ umtalsverð umhverýisáhrif“ sbr. úrskurð 
Skipulagsstofnunar.

Bergur Sigurðsson, 
umhverfisefnafræðingur.


